
   Çĕр çынни эп.

Ырă маншăн

Тыр акма, сухалама,

Çурт тума,

Садсем лартмашкăн,

Туйра юрă юрлама.

Çĕр çынни эп.

Маншăн мар-и

Ялкăшса хĕвел тухать.

Маншăн мар-и тыр тымарĕ

Çĕр сĕткенĕпе тулать.

Çĕр çынни эп.

Кăмăллатăп

Улăхра çырла пухма,

Тепĕр чух тухса утатăп

Пул тытма та

Ут çулма...

Çĕр çынни эп.

Маншăн хаклă

Сĕм вăрман каш! кашлани.

Уява тухсассăн халăх

Тăрăс-тăрăс ташлани.

Çĕр çынни эп.

Юрататăп

Аслати авăтнине.

Шухăша путса тăнлатăп

Шăпчăксем шăхăрнине.

Çĕр çынни эл.

Кăмăл-туйăм,

Шухăшăм пĕртен-пĕрре:

Нихăçан та вутпа çулăм

Тек ан хыптăр тĕнчере!

  